
'A  MORTE 

 
'A Morte e' prepotente, 
nun tene comprensione, 
nun tene cunto 'e niente, 
nun sente 'na raggione. 
 
Si e' bravo o e' 'n'assassino, 
si e' viecchio o e' piccerillo, 
nun va' tanto p' o fino, 
se piglia a chisto e a chillo. 
         
Si e' ricco o e' puveriello, 
si e' janco oppure e' niro, 
si gia' tene 'o scartiello, 
si chiagne oppure rire, 
 
si e' mamma o e' criatura, 
si pure e' 'o cchiu' potente, 
si e' monaco o e' 'na suora, 
si pure e' 'o cchiu' pezzente, 
 
si e' brutto e ffa' 'mpressione, 
si e' bella comme a Venere, 
nun se fa distinzione, 
tutto addeventa cenere. 
 
 
 
 
 
 
 
 

Si hai fatto sempe 'e bene 
e mai 'na 'nfamita', 
cunviene o nun cunviene, 
niente te puo' aspetta'. 
 
A Morte nun se fa scrupolo  
ne' rispetto pe' nisciuno, 
sceglie pe' miezo 'o popolo 
e mai resta a digiuno. 
 
Tu dici : " Ma nun e' giusto, 
io nun riesco a capi', 
allora nun ce sta gusto 
si tutto po' .....adda' ferni' ". 
 
E' overo, nun c'e' crianza, 
ma ce avimmo rassegna', 
ce resta una  speranza 
ca nun fernisce ...cca'. 

